
ZERUKO ARGIA

GEHIENGOA
ETA
ARTALDEKERIA

Gehienek egiten dutenari jarraitzea artaldekeria dela irakurri
dugu berriki. “Artaldea bakarrik da, nere ustez, “geienak” batean
eta batera eramaten dituna”, zioen.

Artzaia izan ohi da artaldea daramana. Bakarrak darama tal-
dea. Eta elorrio gorria ikusi ohi du taldetik sakabanatzen denak.

Gizonok ez gara artalde gisa bizitzeko eginak, noski. Gizonak ez
du bere askatasunik eta nortasunik galdu behar. Gizonak ez du
ezer egin behar besteak hala egiten dutelako. Baina zoritxarrez ala
zorionez, hain haundi den gizon honek, gizataldeak egiten duena
egiten du gehienetan. Beste gehienak bezala jazten da, gehienek
bezala jaten du, gehienek bezala jolas egiten, gehienek bezala pen-
tsatzen....

Izan ere gizona ez da bakarrik bizi, gizartean bizi da, herri ba-
tean bizi da. Gizonak egiten du gizartea eta gizarteak egiten du
gizon. “Hezur, mami, odol, ohitura, isuri, joera, sinesmen, izaera,
pentsabide, besteri zor dizkiot eta bestetan txertatzeko ahalmena
badut”. “Eta nere nortasun hutsa jazten duten “zer” hauek ez dira
nere buruari erantsi dizkiodan gauzak, nolanahi erantz ditzakedan
jazkiak”. (Mitxelenak, LH. 20.orrian).

Zer du gizonak berea eta zer du besterena? Ez da erraza eraba-
kitzea. Nolanahi ezin erantz ditzakedan jazkiak erraz uztea da
portasunik ezaren ezaugarririk nabarmenetakoa. Eta hau da, hain
zuzen ere gizonak gaurko munduan duen arriskurik haundienetakoa.
Gizona ezin daiteke nortasun hutsera itzul. Gizona ezin daiteke
nortasunaz alda. Gizonak ezin dezake nortasun zaharra utz eta
berria har, Ezin dezake jantzi zaharra erantz eta berria jantz, bat-
patean.

“Bizi bakar ezin-berrituzkea galbidean jarri ez ezik, galdu ere
eginge dugu ezinbestean zori gaiztoa onarturik, aurrekoengandik
ondorengcena doan “lokarri zaharra” eten ez dedin”, dio lehen ai-
patu idazleak.

Herri jzkin, gizarte jakin batean txertatuak eta itsatsiak gare-
lako dio hori neski. Hori horrela izanik ere, ordea, badugu gizonok
artaldekeriaren arriskua. Eta ez, taldean bizi garenez gero, taldeari
jarraitzen gatzaizkiolako, artzai bakarraren esanera jar gintezkee-
lako baizik batipat. Jauntxo batzuen, dirudun batzuen mende eror
daiteke gizarte csoa. Gizartearen giltzak bakar batzuen eskuetan
gera daitezke. Hortik letorkioke batez ere artaldekeria gizenari.

Eta arrisku horretaz gehiengoa argitu eta ohartuko duen talde
txiki bat beharrezkoa da. Gutxi bait dira arrisku horretaz jabetu-
rik direnak. Haseran, beti gutxi izango dira gainera.

‘“*Geienak’ aipatzea, besterik gabe, artalde-jokabideari men egitea
ta arrazoi ematea da”, irakurri dugu. Hala izan daiteke. Baina se-
takeriazko jokabide ere izan daiteke, hori, besterik gabe, arbuia-
tzea.

Noiz den artaldekeria eta noiz setakeria erabakitzea ere ez da
erraza, noski.

Dena den taldean bizitzera behartuak gauden gizonok taldean
erabaki behar ditugu talde-bizitzari buruzkeo jokabideak. Eta denek
batera ez badatoz gehienek erabakitzen dutenera makurtu beharko
da, familia, lantegi, elkarte, herri eta gizadi mailan. Demokrazia
deritzan, gehiengo horri jarraitzea, artaldekeria ote?

Eta hori artaldekeria bada; zein bide hartu? Demokrazia-zale
bezain apustu-zale garenez gero apusturen baten bidez erabakiko
ahal ditugu talde-bizitzari buruzkoak? Ala demekrazia-zale bezain
setatsu garenez gero mutur-joka erabakiko ote ditugu? Euskaldunon
artean mutur-joka ere erabaki izan bait da zenbait gauza.

Gehiengoa artalde gisa gidatzen duen jauntxoen aurkako bu-
rruka onartzen dugu. Baina hitzegiteko eta erabakitzeko eskubidea
dutenen artean gehiengoak esaten duenaren alde jartzen gara.

HAUTESKUNDEAZ (eta Ili)

Lehengo bi lanak irakurtzeko pa-
zientzia izan duzun hori lasaitu zai-
tez, honoko hau azkenengoa izan-
go duzu eta,

Hauteskundeen gai hau benetan
sakona eta interesgarria, folio as-
koren idazlana eskatzen duena, eta
batez ere ekintzaren bidez konpon-
du beharrezkoa.

Orain artekoak gogoan izanik,
baldin gogoan hartzerik merezi ba-
du, alderdi praktikoa dugu esku ar-
tean. Bere akats eta guzti, talde
batzuk barrura doaz, badute -horre-
tarako arrazoibiderik. Estratejia bat
prestatua dute eta boikot jokabidea
erabat gaitzesten dute.

Hauen iritziz, sindikatoa, aspal-
didanik, ohitua dago boikot jokabi-
deetara. Horrelako posturak ez fio-
ke min haundirik emango; ekspe-
dientea kunplituz gero, berriro la-
saiki jokatzeko bidea emango luke.
Egungo arduradunen kezka nagusia,
jendeak parte hartzean datza, bete
betean hauteskundeetan baiezkoa
emanaz murgiltzea.

Sindikalgintzak agiriko lan bat es-
katzen du, itun eta tratu batzutara
iristeko, lan bat egiteko, sindikal-
gntza desarroilatzeko eta abar, be-
harrezkoa dela diote talde batzuek.
Bestek, agirian aitortzen ez duten
arren, berdin pentsatzen dute, eta
ez dute okasiorik galtzeko asmo-
rik. Egungo giroa egunetik egunera
aldatuz doazela dakusate, bapateko
etenak eta erabateko iraultzak ge-
ro eta zailagoak direla ikusten da.
Taldeek geroari begira plataformak
prestatu dituzten, aszensore eta
guzti batzu batzuek. lraultza joera
duten taldeek ere badute buruhaus-
terik honoko hauteskunde hauek
tarteko direlarik.

Eta euskal indarrek zer egin be-
har dute hauteskunde hauetan? He-
men ere bi puntu dauzkagu azter-
gai bezala: alde batetik, euskaltasu-
nez antolatutako sindikatoa behar
dugu. Honen beharra ukatzen due-
nik ere bada. Baina arazoa gero eta
garbiagoa ikusten da. Eta alderdi
honetatik, ez dago jendea elkartze-
ra jo beste erremediorik. Eakaba-
natzeak, taldekeriak ez du ezer onik
sortzen. Batasun joerak hartzen ez
badira, setatsu jokatuz jarraitzen
baldin badugu, langile arteko egin-
kizunak lur joko du.

Boikota aldarrikatzen dutenei hau-
xe galdetuko nieke: tajuzko sindi-
katorik ez dagoenez alde batera baz-
tertu nahi izateari txalogarria deri-
tzat, baina horren truke, hori baz-
tertuz beste zerbait antolatzeko bi-
derik bai ahal da? Lantegi barruko
batzordeak? Orain arteko borroka-
ren esperientziak zer eskatzen du
maila honetan? Lantegi barruan ba-
tzordeak onartzea ez da nagusiaren
baitan eta esku dagokeen zerbait.
Politiko arazoetan sartzen gara be-
tean. Zer egin, beraz?

Portugaleko esperientzia gogoan
hartzekoa da. Sindikalgintzaren ara-
zoa oraindik erabat erabaki gabea
daukate. Sindikatoaren batasunak
[angilegoaren eragina indartuko
omen du, indarrak elkartuko. Plu-
ralismoa egiazko representatibida-
dearen bidez aurkitu behar dela dio-
te, baina ez talde desberdinak, he-
men Errepublikan ezagunak izan zi-
ren sindikatoen antzera, sortuaz.

Eta horrelako joerak nagusitzen
baldin badira, non gelditzen da
Euskalerriko langilea? Ez gaude lu-
jotarako.

Batasun joerak indar ditzagun,
geure arteko beharraz gero eta ge-
hiago kontura gaitezen. Hauxe da
eginbiderik nagusiena. Hortik au-
rrera, une konkretu honetan bakoi-
tzak har dezakeen erabakia beste
maila bateko arazoa da.

Boikot joera soilak sindikatoari
ez dio kalte haundirik egingo. Le-
gearen babesik gabe sindikalgin-
tzak ez du, luzaroan, irtenbiderik
izanen. Ezta sakabanaturik jokatzen
duen sindikalgintzak ere. Hortik
aurrera, euskal taldeen esku dago
azken finean, hitza eta erabakia.

MIKEL UGALDE

BENVENISTE

ER

Emile Benveniste, 73
ahaztuta. Bai.

Nor da Benveniste, ordea? Zer
axola guri?

Hizkuntzalari famatua izan da
Benveniste, frantsesen artean
handienetako bat agian, aspaldi-
ko mendeetako indo-europata-
rren mundu urrunaren urratzaile
bizkor, College de France-ko ka-
taderan itzal handiko irakasle,
estrukturalismoaren argitzaile
trebe eta goiztar. Lepschy-ren
ustez, - hizkuntzaren jakintzetan
«oeuvre géniale» utzi digu Ben-
venistek (La Linguistique Struc-
turale, 142).

Zer gertatu zaio, hortaz, Se-
miologiazko Elkarte Nagusiko
ohorezkoari?

Jacques Cellard-ek «Le Mon-
de»n argi eta garbi azaldu due-
nez, Benveniste mixeria gorrian
bizi da aspaldisko honetan («en
proie a de véritables angoisses
matérielles»). Orain dela bost
urte Collelle de France-ko bere
ikasaldia azaltzen ari zelarik,
ezongiak harrapatu zuen usteka-
bean; eta geroztik sendatzerik
ez duen gaitz zital batek xeha-
tua, iraun egiten du, heriotza
iritsi zai egon; eta, bidenabar,
gurutze astuna eta itsusia eran-
tsi bere arrebari eta ondoko
adiskide min batzuei.

Rolland Barthes idazle ezagu-
nak ere dei berbera egin bide
du berriki, eta hizkuntzalari fa-
matuaren - behar hertsia gorri-
-gorri  ezagutarazi. . Erantzunak
urri.

Benveniste sonatua, horreta-
ra, bere Fraintzia askatu eta ede-
rrean, jakintsuen parabisuan
omen, baztarrean eta ezintasu-
nean iraungitzen ari zaigu, poli-
ki-poliki, Iparragirrek berak be-
hinola Nafarroako Euskal Elkar-
goaren bitartez izan zuen lagun-
tza bera gabe... Benveniste
ahantziago, eskergaizto osoa-
goan Urretxuarra baino!

Zientzien alorrean Benbenis-
teren gradoa lortua ez duten
euskaldun batzuk mixeria horre-
tan gertatzera, zer entzungo ge-
nuke? Egokiak lirateke entzute-
koak, noski, zenbait alderditatik.
Hori bai. Ez dut inolaz ere Ben-
benisteren arazo tristagarria zu-
zenetsi nahi.

Baina Eusal Herri honetan,
zer ez litzateke gure buruen
kontra zabalduko? Ezen gure he-
rria Absurdistan baldin bada ere,
areago baita... Masokistan! Ba-
dantzut: «ustela duk gure he-
rria... ez diagu deusik merezi...
kankailu-herri bat gaituk... Frain-
tzian ez zukek horrelakorik ger-
tatuko...».

Fraintzian ere, ordea, horixe
da gertatzen; eta jakintsuen
etorkizuna hitsa da askotan.

urte,

E AHAZTUTA

Hauen ekarri zaila hor dago, he-
rrikideen eta gainerakoen oroi-
karri eta baliagarri; baina izku-
tuki bihurri horiek neketan eta
barne-oinazetan lehenengo aldiz
askatu zituzten gizon argiak, hor-
txe daude gehiegitan, hortxe
dautza hobe, bizi direlarik ere
ahazturik, bazterturik, eskerga-
bekeria latzaren Jurralde gogo-
rrean ehortzirik.

Baina mundua aurrera doa,
edo aurrera omen doa hobeki,
gupida-mota guztietatik at, eske-
rronetik beti urrun, nor bere
munduaz elikaturik, zein bere
giroan finkaturik, belaun bakoi-
tza bere inguruan ez bestetan
itsuturik, nork bere egiaz ez bes-
terik sinetsirik, eta denok hitz
batez geure begiradaren murri-
tzak ematen digun sasi-seguran-
tziak bizkorturik.

Hobe dela horrela? Mugata-
sun hori gabe bizi ezin litekeela?
Ez dakit. Baina bere ekintza eta
bere poza gerokoen txaloetan
finkatu dituzkeena... ondo jaioa
dago! Euskal Herrian, Fraintzian
eta nun nahi.

Zeren-eta sinesperen eta bai-
kor amorratuen amorrotan eta
damubidetan ere esan eta birre-
san behar baita: «Nihil novum
sub sole».

Edo-ta, euskara jatorrez: «Be-
ti bat!».

